
   Ку эпир мар, эпир çынна итленĕ,

инкек пулсан — шелленĕ, савăнмăн.

Пире ыр çын, ыр çын сассин илемĕ

хĕпĕртеттернĕ, пăшăрхантарман.



Чĕресемпе хĕмленнĕ пулăшмашкăн

çав сас, çав çын çухаласса сиссен.

Пулăшманни — айванлăх, чĕрĕ мăшкăл,

тесе янранă чун хĕлĕхĕсем.



Çук, эпир мар ку, ĕненме те йывăр:

кулса çӳретпĕр, намăса манса,

юлташ инкекĕнчен — хаваслăн, сыввăн.

Мĕскер вăл пирĕншĕн асап.



Асап та, савнăç та вăл пирĕншĕн — йӳç кулăш.

Пире витерме çук нимпе тирсе:

чĕре çинчи çусем пĕр метр хулăнăш,

ик метр хулăнăш — тирсем.



Хаваслă. Сывă... Чăн-ши çак, суя-ши? —

çапла ыйтать вăрман, çапла ыйтать уй-хир.

Эп хам та сирĕнтен татсах ыйтасшăн:

Ăçтан, камран, мĕнрен вăл — пирĕн чир?

  